
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᑦ ᓈᓴᐅᑎᖃᖅᑎᑕᖓ. 08MN053 
ᔮᓐᓄᐊᕆ 14, 2013 
 
ᐱᔾᔪᑎᓕᒃ: ᐸᕕᓐᓛᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ ᐋᖅᑭᒃᓯᒋᐊᖁᔨᔪᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᓕᕆᖃᕈᒪᓂᕐᒥᑦ ᓇᓗᓇᐃᒃᑯᑕᒥᑦ  
ᓈᓴᐅᑎᖃᖅᑎᑕᐅᔪᒥᑦ No. 005 ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᒋᔪᒪᔭᒨᖓᔪᓯᑦ  

 
 
ᓯᑕᒻᒥᐅᑕᐅᑎᓪᓗ, ᔮᓐᓄᐊᕆ 10, 2013 ᐸᕕᓐᓚᓐ ᐊᐃᔭᓐ ᒪᐃᓐᔅ ᑯᐊᐳᕇᓴᒃᑯᑦ. (Baffinland) 
ᑎᑎᕋᕋᑖᑦᓯᐊᔪᔪᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᒋᐊᖁᔨᓪᓗᑎᒃ ᓄᓘᔮᒃᓂ 
ᐅᔭᕋᒃᑕᕐᕕᓕᐅᕈᒪᓂᕐᒥᑦ ᓇᓗᓇᐃᒃᑯᑕᖅᑖᕋᑖᔪᔭᖓᓐᓃᑦᑐᓂᒃ. ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᐆᒥᙵ ᑎᑎᖃᒥᑦ ᑐᓂᐅᕋᐃᓯᓯᒪᓕᖅᑐᑦ ᑎᒥᒋᔭᐅᔪᓕᒫᓄᑦ ᖃᕆᑕᐅᔭᖅᑎᒍᑦ 
ᑎᑎᕿᖃᑦᑕᐅᑎᖏᓐᓃᑦᑐᓄᑦ, ᑐᑭᒧᐊᒋᐊᒃᑲᓐᓂᕈᑎᒃᓴᓂᒃ ᐊᑐᐃᓐᒻᓇᐅᑎᑦᓯᓯᒪᓪᓗᑎᒃ ᐊᒻᒪᓗ 
ᐃᓄᖕᓂᒃ ᐅᖃᐅᓯᖃᕐᕕᖃᖅᑎᑦᓯᔪᒪᓪᓗᑎᒡᓗ ᐅᓇ ᐋᖅᑭᒋᐊᖅᑕᐅᖁᔭᐅᓯᒪᔪᒨᖓᔪᓂᒃ.  ᑕᒪᐃᑕ 
ᓄᓘᔭᒃᓂ ᐅᔭᕋᒃᑕᕐᕕᓕᐅᕐᕈᒪᓂᕐᒥᑦ ᓇᓗᓇᐃᒃᑯᑕᖅᑖᕈᑕᐅᓯᒪᔪᒧᑦ ᑎᑎᕋᖅᑕᐅᓯᒪᔪᐃᓐᓇᐅᔪᑦ  
ᐅᕙᓂ ᐅᖃᓕᒫᖅᑕᐅᔪᓐᓇᖅᑐᐃᓐᓇᐅᔪᑦ ᖃᕆᑕᐅᔭᖅᑎᒍᑦ ᐅᓇ ᑐᕌᕈᑦ ᑎᑎᕋᕐᓗᒍ: 
 
http://ftp.nirb.ca/02-REVIEWS/ACTIVE%20REVIEWS/08MN053-
BAFFINLAND%20MARY%20RIVER/2-REVIEW/11-PROJECT%20CERTIFICATE/  
 
ᓯᕗᓪᓕᖅᐹᒥ ᐅᓂᒃᑳᓕᐊᕕᒥᓂᕐᒃᒥ ᐊᕙᑎᒥᐅᑕᓂᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᐅᑉ ᐃᓗᐊᓂ 
ᑎᑎᕋᖅᓯᒪᔪᖅᑕᖃᖅᑐᖅ  (Draft EIS) ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓂ, ᐸᕕᓐᓛᓐᑯᑦ 
ᐃᓚᖃᓯᐅᔾᔨᓯᒪᔪᑦ “ᐊᒡᔭᖅᑑᑏᑦ ᓄᓇᒃᑰᔪᑦ ᐊᓯᐊᒍᖔᖅ ᐃᖏᕐᕋᕕᒋᔪᓐᓇᖅᑕᖓ” ᐊᓯᐊᒍᖔᖅ 
ᐅᔭᕋᒃᑕᕐᕕᓕᐅᕈᓐᓇᕐᓂᖅ ᐅᖃᐅᓯᕆᔭᖓᑦ ᑕᒡᕙᓂ. ᐅᓇ ᐊᓯᐊᒍᖔᖅ ᑐᒃᓯᕋᐅᑕᐅᔪᖅ 
ᐱᒋᐊᕐᓂᖓᓐᓂᒃ ᐅᔭᕋᒃᑕᕐᕕᓕᐅᖅᐸᓪᓕᐊᓂᖏᓐᓂ, ᑖᒃᑯᐊ ᑲᒻᐸᓂᖃᖅᑐᑦ ᐅᔭᕋᒃᑕᕐᕕᐅᑉ 
ᓱᓇᒃᑯᑖᒃᓴᖏᓐᓂᒃ ᓴᓇᕙᓪᓕᐊᓇᔭᖅᑐᑦ ᐅᔭᕋᒃᑕᓕᕐᓗᑎᒡᓗ ᐊᒡᔭᖅᑐᐃᕙᓪᓕᐊᓕᕐᓗᑎᒡᓗ 
ᒥᑭᔫᑕᖑᐅᓂᖅᓴᓂᒃ ᓴᕕᕋᔭᒃᓴᖅᓂᒃ ᕿᙳᐊᒍᑦ ᑕᕆᐅᖅ ᓯᑯᐃᖅᓯᒪᓕᖅᑳᖅᑎᓪᓗᒍ, ᓄᓇᓯᐅᑎᑯᑖᑉ 
ᐊᖅᑯᑎᒃᓴᕆᓛᖅᑕᖓᓐᓂᒃ ᓴᓇᓂᐊᓵᕐᓗᑎᒃ ᑐᓚᒃᑕᕐᕕᖕᒨᖓᔪᒧᑦ ᑲᖏᖅᖢᒡᔪᐊᒥ. ᐅᓇ 
ᐅᖃᐅᓯᐅᓚᖅᓯᒪᔪᖅ ᐸᕕᓐᓛᓐᑯᓐᓄᑦ ᑮᓇᐅᔭᓕᐅᕈᑎᖃᖅᐸᓪᓕᐊᔪᒪᓪᓗᑎᒃ 
ᐅᔭᕋᒃᑕᕐᕕᓕᐅᖅᐸᓪᓕᐊᓂᕐᒥᓂᒃ ᐱᕙᓪᓕᐊᑎᑦᓯᓂᒃᑯᑦ ᐊᖏᓂᖅᓴᓂᒃ 
ᐱᓕᕆᐊᖃᖅᐸᓪᓕᐊᓪᓚᕆᖕᓂᐊᓴᕐᓂᕐᒥᓂᒃ ᐊᒻᒪᓗ ᓄᓇᓯᐅᑎᑯᑖᑉ 

ᐊᖅᑯᑎᒃᓴᓕᐅᖃᑎᒃᓴᖃᕆᐊᖃᓛᕆᓪᓗᑎᒡᓗ.  ᓄᓇᒃᑰᔫᓄᑦ ᐊᒡᔭᖅᑑᑎᓄᑦ  ᐊᓯᐊᒍᖔᖅ 
ᐃᖏᕐᕋᕕᒋᔪᓐᓇᖅᑕᖓᖅᑕᖃᕋᓗᐊᖅᑎᓪᓗᒍ ᐅᓂᒃᑲᓕᐊᕕᓂᐅᓪᓗ ᓯᕗᓪᓕᖅᐹᒦᒃᑲᓗᐊᖅᑎᓪᓗᒍᓗ, 
ᑕᐃᑦᓱᒪᓂ ᑭᖑᙵᒍᑦ ᐲᖅᑕᐅᓐᓂᓚᐅᖅᓯᒪᔪᖅ ᐃᓱᒪᒃᓴᖅᓯᐅᕈᑕᐅᔪᓐᓇᕈᓐᓃᖅᓱᓂᓗ 
ᐸᕕᓐᓛᓐᑯᓐᓄᑦ ᐅᔭᕋᒃᑕᕐᕕᓕᐅᕈᓐᓇᕋᔭᕆᐊᒥᓂᒃ ᖃᐅᔨᓴᕈᑎᖃᓚᐅᖅᑳᖅᓱᑎᒃ ᔮᓐᓄᐊᕆᐅ 
2011ᐅᑎᓪᓗᒍ ᐃᓱᒫᓗᑕᐅᓪᓗᓂᓗ ᑭᖑᕙᕆᐊᕈᑕᐅᒋᐊᒃᑲᓐᓂᕈᑕᐅᑐᐃᓐᓇᕆᐊᖃᕐᓂᖓᓄᓪᓗ  
ᐊᓯᐊᒍᖔᖅ ᐱᓕᕆᐊᖃᖃᕐᓂᐊᕐᓂᕈᑎᒃ.  
 
ᐸᕕᓐᓛᓐᑯᑦ ᓚᐃᓴᓐᓯᑖᖅᐸᓪᓕᐊᕈᑎᖃᓕᖅᑐᑦ ᓄᓘᔮᒃᓂ ᐅᔭᕋᒃᑕᕐᕕᓕᐅᕐᕕᒋᔪᒪᔭᒥᓄᑦ 
ᐊᑐᓛᖅᑕᒥᓂᒃ ᖃᐅᔨᓴᕈᑕᐅᔭᕇᖅᓯᒪᔪᒧᑦ ᐊᖏᖅᑕᐅᓯᒪᔭᕇᖅᑐᒧᓪᓗ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᑭᓯᐊᓂᑦᑕᐅᖅ ᐊᐱᕆᖕᒥᔪᑦᑕᐅᖅ ᐃᓱᒪᒃᓴᖅᓯᐅᕈᑕᐅᑲᓐᓂᕈᓐᓇᕋᔭᕆᐊᖓᓐᓂᒃ 
ᑮᓇᐅᔭᓕᐅᕈᑕᐅᕙᓪᓕᐊᔪᓐᓇᕐᓂᐊᕐᒪᑦ ᐱᒋᐊᕐᓂᖓᓐᓂᒃ ᐊᒡᔭᖅᑐᖅᑕᐅᕙᓐᓪᓕᐊᓕᖅᐸᑕ ᑕᒪᒃᑯᐊ 
ᓴᕕᕋᔭᒃᓴᑦ ᐅᒥᐊᕐᔪᐊᒃᑯᑦ ᕿᙳᐊᒍᑦ, ᑮᓇᐅᔭᓕᐅᕈᑕᐅᕙᓪᓕᐊᔪᓐᓇᕐᓂᐊᕐᒪᑦ ᓄᓘᔮᒃᓂ 
ᐅᔭᕋᒃᑕᕐᕕᓕᐅᓪᓚᕆᖕᓂᐊᓵᖅᑎᓪᓗᒋᑦ. ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐅᔭᕋᒃᑕᕐᕕᓕᐅᕈᓐᓇᕐᓂᕐᒥᑦ ᓇᓗᓇᐃᒃᑯᑕᖅᑖᖅᑎᑦᓯᓚᐅᕋᓗᐊᖅᑎᓪᓗᒋᑦ ᑏᓯᒻᒥᕆᐅᕋᑖᖅᑐᒥ, 
ᑲᑎᒪᔩᑦ ᑐᑭᓯᐅᒪᔪᑦ ᐊᖏᔫᑎᓄᑦ ᐊᑭᑐᔫᑎᐅᔪᓄᓪᓗ ᐱᓕᕆᐊᕆᔭᐅᔪᒪᕙᒃᑐᑦ ᐊᓯᐊᒍᖔᖅ 
ᖃᖓᑐᐃᓐᓇᖅ ᓇᓗᔭᐅᔪᓂᒃ ᐊᓯᔾᔨᑐᐃᓐᓇᕆᐊᖃᖅᑐᓂᒃ ᐱᓕᕆᐊᕆᔭᐅᔪᓄᓪᓗ 
ᐊᓯᔾᔨᖅᑐᖅᑕᐅᔭᕆᐊᖃᑲᑐᐃᓐᓇᕆᐊᖃᖅᑐᓂᒡᓗ ᓴᖅᑭᖅᑐᖃᑐᐃᓐᓇᕆᐊᖃᓲᖑᓂᖓᓐᓂᒃ.  
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᔪᑦ ᐱᒻᒪᕆᐅᓂᖓᓐᓂᒃ ᑖᒃᑯᐊ ᑲᒻᐸᓂᖁᑎᖃᖅᑐᑦ 
ᓚᐃᓴᓐᓯᑖᒪᔭᕆᐊᖃᕐᓂᐊᕐᓂᖏᓐᓂᒃ ᐊᑕᖏᕐᓗᒋᑦ ᓄᓘᔮᒃᓂ ᐅᔭᕋᒃᑕᕐᕕᓕᐅᕈᒪᔾᔪᑎᒋᔭᖓᓐᓄᑦ 
ᖃᐅᔨᓴᕈᑕᐅᓯᒪᔭᕇᖅᑐᒧᑦ ᐊᖏᕈᑕᐅᓯᒪᔭᕇᖅᑐᒧᓪᓗ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐋᖅᑭᒋᐊᖅᑕᐅᔪᓐᓇᕋᔭᕆᐊᖓᓐᓂᒃ ᐃᓱᒪᒃᓴᖅᓯᐅᕈᑕᐅᓂᖓᓂ.  
 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕆᐊᖃᓕᖅᑐᑦ ᐸᕕᓐᓛᓐᑯᑦ 
ᑐᒃᓯᖅᑑᑎᒋᓯᒪᓕᖅᑕᖓᓐᓄᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᓐᓇᕆᐊᖏᓐᓂᒃ ᐅᔭᕋᒃᑕᕐᕕᓕᐅᕈᒪᓂᕐᒥᑦ 
ᓇᓗᓇᐃᒃᑯᑕᖅᑖᕕᓂᕈᒻᒧᑦ ᒪᓕᒡᓗᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᒋᕈᑎᓃᑦᑐᖅ ᐃᓚᖓ 12.8.2.  
ᐃᓄᐃᑦ ᐅᖃᐅᓯᖃᕈᒪᔪᑦ ᐅᖃᐅᓯᖃᕐᕕᖃᖅᑎᑕᐅᖄᖅᑎᓪᓗᒋᑦ, ᑕᐃᒪ ᑲᑎᒪᔩᑦ 
ᐃᓱᒪᒃᓴᖅᓯᐅᕈᑎᖃᓛᖅᑐᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᓐᓇᓛᕆᐊᒥᓂᒃ ᑕᐃᒪᐃᒋᐊᕐᓂᕈᑎᒃ ᐊᒻᒪᓗ, 
ᐄᖑᓐᓂᖅᐸᑦ, ᒥᓂᔅᑕᒧᑦ ᑎᑎᕋᓛᖅᑐᑦ ᐃᑲᔪᖅᓱᖅᑕᐅᔪᒪᓂᕋᕐᓗᑎᒃ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᓛᖅᑕᒥᓄᑦ ᐅᔭᕋᒃᑕᕐᕕᓕᐅᕈᒪᓂᕐᒥᑦ ᓇᓗᓇᐃᒃᑯᑕᖅᑖᕈᑎᓂᑦᑐᓂᒃ 
ᒪᓕᒃᑕᐅᔪᒃᓴᓕᐊᖑᓯᒪᔪᓂᒃ. ᑖᓐᓇᓗ ᐅᔭᕋᒃᑕᕐᕕᓕᐅᕈᒪᓂᕐᒥᑦ ᓇᓗᓇᐃᒃᑯᑕᖅᑖᕈᑦ 
ᐅᒃᑯᐃᖅᑕᐅᒃᑲᓐᓂᕆᐊᖃᕐᓂᕈᓂ ᐅᖃᐅᓯᐅᒃᑲᓐᓂᕆᐊᖃᕐᒃᓂᕈᓂ, ᐸᕕᓐᓛᓐᑯᑦ 
ᐅᓪᓗᒥᒨᓕᖅᑐᐃᔭᕆᐊᖃᕋᔭᖅᑐᑦ ᑭᖑᓪᓕᖅᐹᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒥᓂᒃ ᐊᒻᒪᓗ 
ᐊᑐᐃᓐᓇᐅᑎᑦᓯᓗᓂ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓴᒐᒃᓴᐅᑎᒃᓴᓕᐊᕕᓂᓕᒫᒥᓂᒃ 
ᐋᖅᑭᒋᐊᖅᑕᐅᖁᔭᖏᓐᓅᑦ ᐱᔾᔪᑎᖃᖅᑐᓕᒫᓂᒃ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᐅᖃᖅᑐᓅᖓᔪᓂᒡᓗ ᖃᐅᔨᓴᕈᑕᐅᔭᕆᐊᖃᓛᖅᑐᓂᒃ.  
ᑕᒪᓐᓇᐅᓚᐅᖅᑳᖅᑎᓪᓗᒍ ᑕᐃᒪ ᑲᑎᒪᔩᑦ ᐋᖅᑭᒃᓱᐃᕙᓪᓕᐊᓕᕋᔭᖅᑐᑦ ᑎᒥᒋᔭᐅᔪᓄᑦ ᐃᓄᖕᓄᓪᓗ 
ᖃᐅᔨᓴᕈᑕᐅᖁᓗᓂᔾᔪᒃ ᑖᓐᓇ ᑐᒃᓯᖅᑑᑕᐅᓕᖅᑐᖅ, ᐃᓚᖃᓯᐅᑎᓗᒍ ᖄᖓ ᐊᕙᑎᒥᐅᑕᓃᑦᑐᑦ 
ᑲᑎᒪᔾᔪᑕᐅᓛᕆᐊᖏᓐᓂᒃ ᑎᑎᖃᑎᒍᓪᓗ ᐅᖃᐅᓯᒃᑯᓪᓗ ᐃᓄᖕᓄᑦ ᐃᓄᒋᐊᒃᑎᓪᓗᒍ 
ᑲᑎᒪᔾᔪᑕᐅᓛᕆᐊᖓᓐᓂᒃ ᑲᑎᒪᔾᔪᑕᐅᔭᕆᐊᖃᕐᓂᕈᒥ, ᒪᓕᒡᓗᒋᑦ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑲᑎᒪᑎᑦᓯᒃᑲᐃᓂᕐᒥᑦ ᒪᓕᒐᓕᐊᕆᓯᒪᔭᖏᑦ.  



 

 
P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

Page 3 of 3 

 
ᒪᓕᒃᑕᐅᔪᒃᓴᓕᐊᖑᓯᒪᔪᑦ ᐃᓱᒪᒃᓴᖅᓯᐅᕈᑕᐅᒋᐊᒃᑲᓐᓂᖁᔭᐅᔫᑉ 
ᐱᓕᕆᐊᕆᔭᐅᕙᓪᓕᐊᔭᕆᐊᖃᕐᓂᐊᖅᑐᑦ ᐱᓕᕆᐊᕆᔭᐅᕙᓪᓕᐊᓂᕆᓇᔭᖅᑕᖏᑦ ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑎᒍᑦ ᐅᔭᕋᒃᑕᕐᕕᓕᐅᕐᕈᒪᓂᕐᒥᑦ ᓇᓗᓇᐃᒃᑯᑖᖅ 
ᑐᓂᓚᐅᖅᓯᒪᔭᖓᓐᓅᖓᔪᖅ ᓇᐃᓐᓂᖅᓴᐅᓪᓚᕆᖕᓂᐊᖅᑐᑦ ᓯᕗᓕᕐᒥᑦ 
ᖃᐅᔨᓴᕈᑕᐅᓚᐅᖅᓯᒪᔪᒥᐅᖓᓐᓂᒃ, ᑭᓯᐊᓂᑦᑕᐅᖅ ᐃᓄᐃᑦ ᑐᓴᐅᒪᑎᑕᐅᕕᒃᓴᕆᓛᖅᑕᖏᑦ 
ᐃᓚᐅᖃᑕᐅᔪᓐᓇᕐᕕᖃᖅᑎᑕᐅᕕᒃᓴᖏᓪᓄᓗ ᐊᑐᐃᓐᓇᓇᐅᑎᑕᐅᑦᓯᐊᕕᖃᓛᖅᑑᒃ ᓄᓇᕗᒥ 
ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ’s ᒪᓕᒐᖁᑎᖏᓐᓃᑦᑐᑦ ᒪᓕᒡᓗᒋᑦ.  ᑕᒪᓐᓇ ᐱᓇᓱᐊᒐᕆᔭᒃᓴᖅ 
ᐱᔭᕇᖅᑕᐅᓯᒪᓕᖅᑳᖅᑎᓪᓗᒍ  ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕋᔭᖅᑐᑦ ᐋᖅᑭᒋᐊᖅᑕᐅᖁᔭᒨᖓᔪᒧᑦ ᐊᒻᒪᓗ ᖃᓄᐃᓕᕋᔭᖅᑐᓪᓗ 
ᐅᔭᕋᒃᑕᕐᕕᓕᐅᕈᒪᓂᕐᒥᑦ ᓇᓗᓇᐃᒃᑯᑕᕐᒧᖓᔪᑦ, ᐅᓂᒃᑳᒃᓴᓕᐅᕐᓗᑎᒡᓗ ᒥᓂᔅᑕᒧᑦ 
ᑐᓴᒐᒃᓴᕆᓂᐊᖅᑕᖓᓐᓂᒃ ᐃᓱᒪᒃᓴᖅᓯᐅᕈᑎᒋᓂᐊᖅᑕᐃᓅᖓᔪᓂᒃ. ᐊᖏᖅᑕᐅᓐᓂᕈᑎᒃ ᑖᓐᓇ 
ᓇᓗᓇᐃᒃᑯᑕᒃᓴᐅᑉ ᐃᓗᐊᓃᑦᑐᓂᒃ ᓄᑖᓂᒃ ᐃᓗᓕᖃᓕᕋᔭᖅᑐᖅ ᐋᖅᑭᒋᐊᖅᑕᐅᓯᒪᔪᓂᒡᓘᓐᓃᑦ 
ᒪᓕᒃᑕᐅᔪᒃᓴᓕᐊᖑᓯᒪᔪᓂᒡᓘᓐᓃᑦ ᐋᖅᑭᒋᐊᕈᑕᐅᓯᒪᔪᓅᖓᓗᑎᒃ ᐱᓕᕆᐊᕆᔭᐅᓂᐊᖅᑐᓄᑦ; 
ᐋᖅᑭᒋᐊᖅᑕᐅᔪᒪᔪᓄᑦ ᐊᖏᖅᑕᐅᓂᖏᒃᑯᑎᒡᓕ, ᓱᓐᓃᔾᔮᖏᑦᑐᖅ ᓯᕗᓪᓕᕐᒧᑦ ᓄᓘᔮᒃᓂ 
ᐅᔭᕋᒃᑕᕐᕕᓕᐅᕐᕕᐅᔪᒪᓂᖓᓅᖓᔪᒧᑦ ᐊᒻᒪᓗ ᐸᕕᓐᓚᓐᑯᑦ ᐅᔭᕋᒃᑕᕐᕕᓕᐅᕈᓐᓇᕋᔭᖅᑐᑦ ᓱᓕ 
ᒪᓕᒃᑕᐅᔪᒃᓴᓕᐊᖑᓯᒪᔪᑦ ᒪᓕᒡᓗᓂᔾᔪᑦ ᐅᔭᕋᒃᑕᕐᕕᓕᐅᕈᒪᓂᕐᒥᑦ ᓇᓗᓇᐃᒃᑯᑕᓃᑦᑐᑦ.  
 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓱᓕ ᐱᓕᕆᐊᖃᕐᓇᕐᓂᐊᖅᑐᑦ ᖃᐅᔨᒋᐊᖃᑦᑕᓚᕐᓂᕐᒥᑦ 
ᐊᕙᑎᒥᐅᑕᓃᑦᑐᓂᒃ ᓱᓐᓂᖅᑐᖃᖅᐸᓪᓕᐊᓕᖏᒃᑲᓗᐊᕆᐊᖓᓐᓂᒃ ᓄᓘᔮᒃᓂ ᐅᔭᕋᒃᑕᕐᕕᒃ 
ᐅᒃᑯᐃᖔᕐᓂᐊᕐᓂᖓᓂᒃ ᖃᐅᔨᔭᐅᖏᑐᐃᓐᓇᕆᐊᖃᖅᑐᓂᒡᓗ ᐃᓚᖃᓯᐅᔾᔨᓗᑎᒃ ᐊᒻᒪᓗ 
ᓇᓗᓇᐃᖅᓯᒪᑦᓯᐊᖃᑦᑕᐃᓐᓇᕐᓂᐊᖅᓱᑎᒡᓗ ᐱᓕᕆᐊᕆᔭᐅᕙᓪᓕᐊᔪᖅ ᒪᓕᒃᑕᐅᔪᒃᓴᓕᐊᖑᓯᒪᔪᓂᒃ 
ᒪᓕᑦᓯᐊᕋᓗᐊᕆᐊᖏᓐᓂᒃ  ᑕᒡᕙᓂ ᓇᓗᓇᐃᒃᑯᑕᒦᑦᑐᑦ ᖃᐅᔨᒋᐊᖅᑕᐅᖃᑦᑕᓛᕐᓗᑎᒡᓗ.  ᓄᓇᕗᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᖓᓵᕆᕗᑦ ᐃᓄᖕᓂᒃ ᓇᐅᑦᓯᑐᖃᑕᐅᖃᑦᑕᖁᔨᓪᓗᑎᒃ 
ᐱᓕᕆᐊᕆᔭᐅᔪᒥᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᑐᐃᓐᓇᕆᐊᖃᕐᓂᖓᓂᒡᓗ ᓇᓗᓇᐃᒃᑯᑕᐅᑉ ᐃᓗᐊᓂ 
ᒪᓕᒃᑕᐅᔪᒃᓴᓕᐊᖑᓯᒪᒧᓂᒃ ᑐᓴᐅᒪᖃᑕᐅᖃᑦᑕᖁᔨᓂᐊᕐᒥᔪᑦᑕᐅᖅ; ᐅᖄᓚᔪᓐᓇᖅᑐᓯ (1-866-233-
3033) ᖃᕆᑕᐅᔭᖅᑎᒍᓪᓘᓐᓃᑦ  (info@nirb.ca) ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᒡᓚᒡᕕᐊᓄᑦ ᖃᐅᔨᒋᐊᕈᓐᓇᖅᑐᓯ ᖃᕆᑕᐅᔭᖅᑎᒍᑦ ᑎᑎᕿᕝᕕᐅᖃᑕᐅᖃᑦᑕᕈᒪᓐᓂᕈᕕᓪᓘᓐᓃᑦ 
ᐅᓪᓗᒥᒨᓕᖅᑐᖅᑕᐅᓯᒪᔪᓂᒃ ᐱᓕᕆᐊᕆᔭᐅᕙᓪᓕᐊᔪᓄᖓᔪᓂᒃ. 
 

 
ᐃᓕᓴᐱ ᑯᑉᓚᓐ 
ᐃᒃᓯᕙᐅᑕᕆᔭᐅᔪᖅ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
 
ᑐᓴᕆᐊᒃᑲᓐᓂᕈᒪᓐᓂᕈᑎᒃ, ᑐᓴᒐᒃᓴᓕᕆᔩᑦ ᑐᓴᕆᐊᖁᓐᓇᖅᑐᑦ:   

ᕋᐃᔭᓐ ᐱᐅᕆᒧᑦ, ᑐᑭᒧᐊᒃᑎᑦᓯᔨ 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
1-866-233-3033 or rbarry@nirb.ca  

